
shrIsthaladevIstotram

ஶ்ரீஸ்த²லதே³வீஸ்தோத்ரம் அத²வா ஶ்ரீஸ்த²லதே³வ்யஷ்டகம்

ரம்யமந்தி³ராந்தரே ம்ரு’கே³ந்த்³ரபீட²ஸம்ஸ்தி²தாம்
ரக்தவஸ்த்ரஸம்யுதாம் ஸுரக்தத³ந்திகா ஶிவாம் ।
நீலரத்ந-ஸந்நிபா⁴ம் ப்ரபு²ல்ல-கஞ்ஜ-லோசநாம்
ஶ்ரீஸ்த²லே நிவாஸிநீம் மஹேஶ்வரீம் நமாம்யஹம் ॥ 1॥

தீ³ப்த-பா⁴ஸ்கராநநாம் பு⁴ஜாகலாப-மண்டி³தாம்
சண்ட³முண்ட³கா⁴திநீம் ப்ரசண்ட³-விக்ரமாந்விதாம் ।
ஶூலக²ட்³க³பாஶ-சாப-ஸாயகைர்விபூ⁴ஷிதாம்
ஶ்ரீஸ்த²லே நிவாஸிநீம் மஹேஶ்வரீம் நமாம்யஹம் ॥ 2॥

ஸைரிபா⁴ந்தகாரிணீம் ஸுரேந்த்³ர-து:³க²ஹாரிணீம்
தூ⁴ம்ரநேத்ரநாஶிநீம் நிஶும்ப⁴ஶும்ப⁴கா⁴திநீம் ।
ரக்தபீ³ஜதா³ரிகாம் ஸமஸ்த-விஶ்வரக்ஷிகாம்
ஶ்ரீஸ்த²லே நிவாஸிநீம் மஹேஶ்வரீம் நமாம்யஹம் ॥ 3॥

காலிகாம் கபாலிநீம் க்ரு’பாமயீம் விபா⁴வதீம்
தை³த்யஸங்க⁴ப⁴க்ஷிகாம் தி³வௌகஸாம் ஹிதே ரதாம் ।
து³ர்ஜநப்ரமாதி²நீம் ந்ரு’முண்ட³மாலயா யுதாம்
ஶ்ரீஸ்த²லே நிவாஸிநீம் மஹேஶ்வரீம் நமாம்யஹம் ॥ 4॥

நீலகண்ட² வல்லபா⁴ம் ப்ரபந்ந பீ⁴திநாஶிகாம்
பார்வதீம் ஸரஸ்வதீம் ஸுமங்க³ளாம் ச ஶங்கரீம் ।
தே³வநாயகாதி³பி⁴ர்நிரந்தரம் ப்ரபூஜிதாம்
ஶ்ரீஸ்த²லே நிவாஸிநீம் மஹேஶ்வரீம் நமாம்யஹம் ॥ 5॥

அம்பி³காம் விபூ⁴திதா³ம் விசித்ரஶக்திஸம்ப்⁴ரு’தாம்
விஶ்வஸிந்து⁴தாரிணீம் க்ரு’தாந்தபீ⁴திஹாரிணீம் ।
ஸத்ப்ரபோ³த⁴தா³யிகாம் தி⁴யஸ்தமோ நிவாரிகாம்
ஶ்ரீஸ்த²லே நிவாஸிநீம் மஹேஶ்வரீம் நமாம்யஹம் ॥ 6॥

ப⁴க்த கல்பவல்லரீம் ஸமக்³ரஸாத்⁴யஸாதி⁴காம்
சண்டி³காந்த³யாபராம் த³ரித்³ரது:³க²ஹாரிணீம் ।
ரத்நமாலயாவ்ரு’தாம் ப்ரதீ³ப்ததேஜஉஜ்ஜ்வலாம்
ஶ்ரீஸ்த²லே நிவாஸிநீம் மஹேஶ்வரீம் நமாம்யஹம் ॥ 7॥

ஸௌம்யபா⁴வபா⁴ஸிகாம் ஸுராங்க³நாம் ஸுரார்சிதா-
மக்ஷராம் நிராமயாம் யஶஸ்கராம் த்ரிலோசநாம் ।
சந்த்³ரபி³ம்ப³ஸந்நிபா⁴ம் த்ரிலோகஸுந்த³ரீமுமாம்
ஶ்ரீஸ்த²லே நிவாஸிநீம் மஹேஶ்வரீம் நமாம்யஹம் ॥ 8॥

சண்டி³காஷ்டகம் த்வித³ம் தி³வாக³மே ஸுராலயே
யோ நர:ஸமாஹித: படே²த்ஸதா³முதா³ந்வித: ।
ஸ்யாந்ஸ விக்ரமீகு³ணீ ஸுபுத்ரவாந் நிராமய:
ஸத்கலத்ரஸம்யுத:ஸுகீ² த⁴நீ ச கோவித:³॥
இதி ஶ்ரீஸ்த²லதே³வீஸ்தோத்ரம் ஸம்பூர்ணம் ।

Sarthal or Shristhala devi or aShTAdashabhUjA devI is worshipped in

Kishtavad (kishtwar, kaShTavArakaH deshaH) in Haryana

